
— Нипременна ули, — корхтай Васькась. — Тинь сада ся недялеть эзда, минь сембя марса, гуртокс мольхтям клёк оцю строительнай инженерти и мярьгтям, штоба мярголь тиймос школа.

— Визькс кати кода мярьгомс, — киренць Алёшкась.

— Мезевок аф визькс. Фкяти визькс. Вов, Мяргийхть, кодама мувсь. Акда сембоннек, то вохси аф визькс. Мон хть монць молян и мярьган. Мезя пельмос, сон вачкоцамязь штоли?

Алёшинскай цёрятьня эряскацть тума, а Васькась веши мольмода илхтемост.

Мзярда синь лиссть кинять ланкс, то няезь Петькать. Кода няеви сон кунара ащесь тяса и думондавс, шаштомс теенза цёранятьнень тейс или аф шаштомс.

— Адя, Петька, мархтонок, — пшкяць Васькась, конац изь вешь мрдамода скамонза. — Адя, Петька. Мес тон тяфтама окучнаят? Сембя весялат, а сон скучнай.

Петькась варжакссь шить ланкс, но шись ащесь ненгя вяря, и, пеедезевсь винбватыкс, сон согласиндась.

Самоста, сиря тумоть ала, кона кассь аф ичкизя Данила Егоровичть хуторонц эзда, синь няезь Пашкать да Машкать.

Нят аф оцю иднятьня ащесть озада пижя бугор ланкса и кочкасть мезя-бди модать ланкста, навфна ётай кизонь церят.

— Адя теезост, — пшкяць Васькась, — ащетям, вайматам и аф лама рахсетям. Адя, Петька! И мес тон арать кати — кодама сятявнякс? Кенерят ненгя куду.

Синь салаваня фталда шашцть итьнень тейс, нолдасть пря ниля пилькса и кяжиста рназевсть:

— Рррр... Рррр...

Пашкась и Машкась комоцть и, мянь пелсть фталу варжакстомс кундасть кятта и тусть ласькозь.

Но цёранятьня инголдазь синнь и пирезь синнь киснон.

— И мес тяфта эйфнийхть? — сингордазь пшкяць Пашкась, кяжиста сёрмосыень нюрьхкяня шюваня сельмя шюрьхконзон.

— Прокс эйфтемязь. — Пшкяць Машкась, нарнесыень сельмявеца пяшкотьф сельмонзон.

— А тинь думондадя — тя кия? — кизефтезя кенянтьф эсь шуткасонза Васькась.

